
ஜரிதாரிருவாச ।
ஆத்மாஸி வாயோ: பவந: ஶரீரமுத வீருதா⁴ம் ।
யோநிராபஶ்ச தே ஶுக்ர யோநிஸ்த்வமஸி சாம்ப⁴ஸ:॥ 7॥
ஊர்த்⁴வம் சாத⁴ஶ்ச க³ச்ச²ந்தி விஸர்பந்தி ச பார்ஶ்வத: ।
அர்சிஷஸ்தே மஹாவீர்ய ரஶ்மய:ஸவிதுர்யதா²॥ 8॥
ஸாரிஸ்ரு’க்வ உவாச ।
மாதா ப்ரபந்நா பிதரம் ந வித்³ம: பக்ஷாஶ்ச நோ ந ப்ரஜாதாப்³ஜகேதோ ।
ந நஸ்த்ராதா வித்³யதேऽக்³நே த்வத³ந்யஸ்தஸ்மாத்³தி⁴ ந: பரிரக்ஷைகவீர ॥ 9॥
யத³க்³நே தே ஶிவம் ரூபம் யே ச தே ஸப்த ஹேதய: ।
தேந ந: பரிரக்ஷாத்³ய ஈடி³த: ஶரணைஷிண:॥ 10॥
த்வமேவைகஸ்தபஸே ஜாதவேதோ³ நாந்யஸ்தப்தா வித்³யதே கோ³ஷு தே³வ ।
ரு’ஷீநஸ்மாந்பா³லகாந்பாலயஸ்வ பரேணாஸ்மாந்ப்ரைஹி வை ஹவ்யவாஹ ॥ 11॥
ஸ்தம்ப³மித்ர உவாச ।
ஸர்வமக்³நே த்வமேவைகஸ்த்வயி ஸர்வமித³ம் ஜக³த் ।
த்வம் தா⁴ரயஸி பூ⁴தாநி பு⁴வநம் த்வம் பி³ப⁴ர்ஷி ச ॥ 12॥
த்வமக்³நிர்ஹவ்யவாஹஸ்த்வம் த்வமேவ பரமம் ஹவி: ।
மநீஷிணஸ்த்வாம் யஜந்தே ப³ஹுதா⁴ சைகதை⁴வ ச ॥ 13॥
ஸ்ரு’ஷ்ட்வா லோகாம்ஸ்த்ரீநிமாந்ஹவ்யவாஹ ப்ராப்தே காலே பசஸி புந:ஸமித்³த:⁴
।
ஸர்வஸ்யாஸ்ய பு⁴வநஸ்ய ப்ரஸூதிஸ்த்வமேவாக்³நே ப⁴வஸி புந: ப்ரதிஷ்டா²॥ 14॥
த்வமந்நம் ப்ராணிநாம் பு⁴க்தமந்தர்பூ⁴தோ ஜக³த்பதே ।
நித்யம் ப்ரவ்ரு’த்³த: ⁴ பசஸி த்வயி ஸர்வம் ப்ரதிஷ்டி²தம் ॥ 15॥
த்³ரோண உவாச ।

ஸூர்யோ பூ⁴த்வா ரஶ்மிபி⁴ர்ஜாதவேதோ³ பூ⁴மேரம்போ⁴ பூ⁴மிஜாதாந் ரஸாம்ஶ்ச ।
விஶ்வாநாதா³ய புநருத்ஸர்க³காலே ஸ்ரு’ஷ்ட்வா வ்ரு’ஷ்ட்யா பா⁴வயஸீஹ ஶுக்ர ॥
16॥
த்வத்த ஏதா: புந: ஶுக்ர வீருதோ⁴ ஹரிதச்ச²தா:³ ।
ஜாயந்தே புஷ்கரிண்யஶ்ச ஸமுத்³ரஶ்ச மஹோத³தி:⁴ ॥ 17॥
இத³ம் வை ஸத்³ம திக்³மாம்ஶோ வருணஸ்ய பராயணம் ।
ஶிவஸ்த்ராதா ப⁴வாஸ்மாகம் மாஸ்மாநத்³ய விநாஶய ॥ 18॥
பிங்கா³க்ஷ லோஹிதக்³ரீவ க்ரு’ஷ்ணவர்த்மந்ஹுதாஶந ।
பரேண ப்ரைஹி முஞ்சாஸ்மாந்ஸாக³ரஸ்ய க்³ரு’ஹாநிவ ॥ 19॥
இதி மஹாபா⁴ரதே ஆதி³பர்வணி 223அத்⁴யாயாந்தர்க³தா அக்³நிஸ்துதி:ஸம்பூர்ணா ।
மஹாபா⁴ரத ।ஆதி³பர்வ । அத்⁴யாய 223/7-19 (கும்ப⁴கோணம் 228)॥

